
SESION EXTRAORDINARIA E URXENTE CELEBRADA POLO PLENO DO 
CONCELLO O DIA 30 /ABRIL I 1997 

DECLARACIÓN DA URXENCIA DA CONVOCATORIA. 

PROPOSTA,DA COMISIÓN DE SAÚDE E MEDIO AMBENTE S/ EXPEDIENTE 
AMPLIACION COLECTORES REDONDELA. 
APROBACION, NO SEU CASO, DAS BASES PARA A SELECCIÓN DE 
PERSOAL DOCENTE PARA IMPARTICIÓN DE CURSOS DE FORMACIÓN 
OCUPACIONAL. 
APROBACION DEFINITIVA ORDENANZA MUNICIPAL SOBRE RUÍDOS DO 
CONCELLO DE REDONDELA. 
APROBACION DEFINITIVA REGULAMENTO MUNICIPAL REGULADOR DA 
VENDA AMBULANTE NO CONCELLO DE REDONDELA. 

Na Casa do Concello de Redondela, sendo as dezaoito 
horas do día trinta de Abril de mil novecentos noventa e sete, 
previa convocatoria, e baixo a presidencia do Sr. Alcalde, D. 
AMADO RICON VIRULEGIO, reuníronse os Sres. Concelleiros/as: D. 
MANUEL ALONSO LEMOS, DONA. MARIA DEL CARMEN BASTOS RODRIGUEZ, D. 
JOSE BLANCO PUGA, DONA. FRANCISCA CANAL GOMEZ, D. JAIME DARRIBA 
VILAS, D. GUMERSINDO FERNANDEZ MENDEZ, D. EMILIO GONZALEZ 
IGLESIAS, D. XOSE LUIS GRANDE GRANDE, D. MANUEL IGLESIAS 
CARRERA, D. LUIS ALBERTO MIGUEZ DOCAMPO, D. LUIS ALBERTO ORGE 
MIGUEZ, D. XOSÉ CARLOS PAZOS DOCAMPO, DONA. CECILIA PEREZ ORGE, 
D. MANUEL PIÑEIRO COSTAS, D. FRANCISCO PUCH CASAL, D. LUIS 
RODRIGUEZ VILARCHAN, e D. JOSE MANUEL SOTO VIRULEGIO, actuando 
como Secretario que certifica D. LUIS TORRADO VAZQUEZ, e coa 
asistencia do Sr. Interventor, D. MODESTO SOLLSA SANZ, se 
constitúe o Pleno do Iltmo. Concello, en sesión extraordinaria 
e urxente correspondente ó día da data, conforme á convocatoria 
e de acordo coa Orde do Día remesada a tódolos Sres./as 
Concelleiros/as, coa antelación legalmente requerida.

Non asistiron os Sres./as Concelleiros/as: VILLAVERDE 
RODRIGUEZ, REI BARREIRO e TORNERO LOPEZ.- 

A Presidencia declarou aberta a sesión, en primeira 
convocatoria, procedéndose a trata-los asuntos da Orde do Día.- 

1.- DECLARACION DA URXENCIA DA CONVOCATORIA.- 
Polo Sr. Presidente sinálase que o presente Pleno foi 

convocado por razóns de urxencia dos asuntos da presente Orde do 
Día. 

Concedida a palabra pola Presidencia ó Concelleiro Sr. 
Pazos Docampo, por este maniféstase que a variación no horario 
da convocatoria da presente sesión extraordinaria fixada 
normalmente ás vinte horas para as dezaseis horas, debe ser 
consultada con anterioridade ós voceiros dos distintos grupos 
políticos, por razóns de traballo dos Concelleiros. 

Concedida a palabra pola Presidencia ó Concelleiro Sr. 
Soto Virulegio, por este sinálase que se puxo ás 18'00 horas en 
lugar das vinte, con motivo de traballos de exposición do PXOU 
de Cedeira. 

Concedida a palabra pola Presidencia ó Concelleiro Sr. 
González Iglesias, por este solicítase que se explique a 
urxencia da presente sesión extraordinaria e logo debatiremos a 
mesma. 

Concedida a palabra pola Presidencia ó Concelleiro Sr. 
Soto Virulegio, por este indícase que a urxencia ven determinada 
polas bases para a selección de persoal docente para impartición 
de cursos de formación ocupacional e aprobación do proxecto de 
ampliación colectores Redondela, para darlles unha solución máis 
rápida tendo en conta a tramitación posterior do expediente. 

Concedida a palabra pola Presidencia.ó Concelleiro Sr. 
González Iglesias, por este fálase do trazado dos pozos de 
bombeo, e con relación á urxencia dí que vai a prestarlle a súa 

-aprobación aínda que considera que non hai urxencia en ningún 
dos puntos da referida Orde do Día. 

Este Concello Pleno, por unanimidade de tódolos Sres. 
Concelleiros asistentes, se ratifica na declaración de URXENCIA 
da presente Orde do Día.-



2.- PROPOSTA DA COMISIÓN DE SAÚDE E MEDIO AMBENTE S/ 
EXPEDIENTE AMPLIACIÓN COLECTORES REDONDELA.- 

Pola Presidencia dase conta de Proposta da Comisión 
Informativa de Saúde e Medio Ambente de data 29 de Abril de 
1997, que transcrita dí: 

"Visto o expediente sobre inversión a realizar por parte do 
Organismo Autónomo Augas de Galicia da C.P.T.O.P.V. da Xunta de 
Galicia, tense previsto inclui-la obra de referencia cun 
presuposto de execución por contrata de 470.719.139.- Ptas 
segundo o proxecto redactado polos servicios técnicos, a 
Comisión Informativa de Saúde ea Medio Ambente, en votación 
ordinaria e por maioría dos Sres. asistentes coa abstención dos 
Sres. Blanco Puga e Iglesias Carrera, emitiu o seguinte dictame: 

Propoñer ó Pleno se adopte o seguinte acordo: 
19.- Aproba-lo Proxecto de construcción ampliación dos 

colectores de Redondela, redactado polo Enxeñeiro Director do 
mesmo D. Francisco Alonso Fernández. 

29.- Solicitar da Consellería de Política Territorial, 
Obras Públicas e Vivenda, Organismo Autónomo Augas de Galicia, 
Departamento de Xestión do Dominio Público Hidráulico, a 
financiación ó 100% da obra. 

39.- Comprometerse á entrega dos terreos e auga necesarios 
para ea execución das obras, así como tódalas autorizacións 
administrativas necesarias para a realización do proxecto. 

49.- Que se expoña ó público o proxecto. 
59.- Compromiso de explotación das obras unha vez 

rematadas. 
69.- Facultar ó Iltmo. Alcalde-Presidente para solicita-la 

financiación ó 100% das obras, remitindo certificación deste 
acordo á Consellería de Política Territorial, Obras Públicas e 
Vivenda, Augas de Galicia, Departamento de Xestión de Dominio 
Público Hidráulico." 

Pola Presidencia ábrese o correspondente turno de 
intervencións. 

Concedida a palabra pola Presidencia ó Concelleiro Sr. 
Grande Grande, por este maniféstase que a cuestión da ampliación 
dos colectores de Redondela, é un asunto necesario pero que 
afectando a moita xente debería darse tempo para que os veciños 
opinasen sobre esta cuestión.

Continúa na súa intervención dicindo que non lle gusta 
que no proxecto existan tubos de PVC, que deberían de cambiarse, 
e que comprenda o saneamento tódalas parroquias do Concello. 
Remata a súa intervención dicindo que antes de recibi-las obras 
se inspeccionen as mesmas, pois a súa conservación pode 
constituir un morto para o Concello. 

, 
Concedida a palabra pola Presidencia ó Concelleiro Sr. 

González Iglesias, por este maniféstase que é sorprendente que 
a Comisión Informativa se convoque onte e o Pleno hoxe, tendo en 
conta a contía da financiación do presente asunto, pedindo como 
o BNG a eliminación do proxecto dos tubos de PVC e indicando por 
outro lado que si houbese máis tempo para o estudio deste 
asunto, o acordo sería máis real. 

Remata a súa intervención o citado Sr. Concelleiro 
sinalando que parte dos terreos por onde ten que discurri-la 
execución do proxecto citado, corresponden a terreos privados 
que haberá que negociar cos veciños e interesa que se solicite 
da Xunta a declaración de utilidade pública da citada obra, 
falando doutro xeito de presas perxudiciais, sen razón algunha. 

Concedida a palabra pola Presidencia ó Concelleiro Sr. 
Soto Virulegio, por este sinálase que con respecto ós tubos de 
PVC, existe a posibilidade de falar co técnico do proxecto para 
cambia-los, sempre que o custe non sexa máis elevado. 

Prosigue na súa intervención o citado Sr. Concelleiro 
indicando que cando se expoña ó público o proxecto en cuestión, 
pódese poñe-lo mesmo en coñecemento dos veciños e que con 
respecto á inspección das obras, que a mesma é cuestión dos 
técnicos. Remata a súa intervención o citado Sr. Concelleiro 
dicindo que, con respecto á urxencia, a mesma foi considerada 
polo equipo de goberno, e con respecto ós pozos de bombeo que 
existe a posibilidade de cambia-lo seu trazado. 

Concedida a palabra pola Presidencia ó Concelleiro Sr. 
Grande Grande, por este unha vez máis insistese en que debe 
terse en conta a colaboración dos vecinos neste asunto. 

concedida a palabra pola Presidencia ó Concelleiro Sr. 
Puch Casal, por este sinálase que o proxecto vaise a levar en 
colaboración cos veciños. 

. Este Concello Pleno, por unanimidade dos Sres./as 
Concelleiros/as asistentes, aprobou, nos seus propios terminos, 
a Proposta transcrita.-



3.- APROQAQION. NO SEU CASO. DAS BASES PARA A 
sELI-:cçxou DE PERSOAL nocmma PARA :upanncróu m: cansos na 
FORMACIÓN OCUPACIONAL.- 

Pola Presidencia dase conta de Proposta da Comisión 
Informativa de Benestar Social, de data 24 de Abril de 1997, que 
transcrita dí: 

"Vistas as Bases redactadas para a contratación 
laboral temporal a tempo parcial para a impartición dos cursos 
de Formación Ocupacional da Programación do Plan FIP 
cofinanciados pola Conselleria de Familia, Muller e Xuventude e 
o Fondo Social Europeo, dos seguintes profesionais: 

Docente do CURSO DE MAQUINISTA DE CONFECCIÓN 
INDUSTRIAL, do CURSO DE MODISTO/A DE CORTE E CONFECCIÓN e do 
CURSO DE DESEÑADOR/A DE PRENDAS DE VESTIR, e COORDINADOR/A dos 
tres cursos. 

A Comisión Informativa de Benestar Social, Muller e 
Xuventude, en xuntanza extraordinaria realizada no dia 24 de 
Abril de 1997, acordou dictamina-las favorablemente, coas 
seguintes modificacións feitas a iniciativa da Concelleira do 
BNG, Dona. Cecilia Pérez Orge, coa unanimidade do resto dos 
membros presentes: 

- Eliminar do baremo de méritos correspondentes a cada 
un dos postos docentes o guión 39. 

- Restar ó guión 19 do baremo de méritos 
correspondentes ó posto de Coordinador/a 2 puntos, quedando coma 
máxima puntuación do guión a de 6 puntos. 

- Incluir no baremo de méritos de cada un dos postos 
un novo guión: Por te-la condición de empadroado/a no Concello 
de Redondela ... 1 punto. 

- Incluir no baremo de méritos correspondentes a cada 
un dos postos un novo guión: Por te-la condición de 
desempregado/a ... 1 punto. 

- Altera-la redacción do guión 29 do baremo de méritos 
correspondentes a cada un dos postos de docentes, que quedaria 
redactado do seguinte xeito: Por traballo profesional coma 
maquinista de confección industrial / modisto/a de corte e 
confección/ deseñador/a de prendas de vestir, segundo o caso 
..., 0'5 puntos/seis meses, máximo de 3 puntos. 

A proposta contempla tamén o feito de que en caso de 
que, feitos os informes oportunos, se aprecie ilegalidade no 39 
guión desta proposta (baremación da condición de empadroamento 
no Concello de Redondela), se substitúan os dous derradeiros 
guións desta proposta polo seguinte:



. seguintes: 

(Selo da Corporación) (Sinatura do Presndente) Pol") N O 

C¡ 

Serie A N.° 0361304 

. 

- Incorporar un novo g ión no baremo de méritos de 
cada un dos postos: por te-la condición de desempregado/a ... 2 
puntos. 

- solicitado informe verbal do Secretario Xeral do 
Concello e do Sr. Interventor Xeral do Concello sobre tales 
extremos, ambos declaran a ilegalidade dos mesmos, en particular 
do 39 guión desta proposta (te-la condición de empadroado/a no 
Concello de Redondela). 

Á vista deste feito, e tendo en conta que a proposta 
da Comisión Informativa contemplaba esta eventualidade, esta 
Comisión propón as seguintes modificacións: 

- Eliminar do baremo de méritos correspondentes a cada 
un dos postos docentes o guión 39. 

- Restar ó guión 19 do baremo de méritos 
correspondentes ó posto de Coordinador/a.2 puntos, quedando como 
máxima puntuación do guión a de 6 puntos. 

- Incluir no baremo de méritos correspondentes a cada 
un dos postos un novo guión: Por te-la condición de 
desempregado/a ... 2 puntos. 

- Altera-la redacción do guión 29 baremo de méritos 
correspondentes a cada un dos postos de docentes, que quedaría 
redactado do seguinte xeito: Por traballo profesional coma 
maquinista de confección industrial / modisto/a de corte e 
confección / deseñador/a de prendas de Vestir, segundo o caso, 
... O'5 puntos/seis meses, máximo de 3 puntos." 

Así mesmo pola Presidencia, dase conta das Bases de 
referencia seguintes: 

BASES PARA A CONTRATACIÓN POR CONCURSO DE PERSOAL EN RÉxINE 
LABORAL TEMPORAL E A TEMPO PARCIAL DO PROFESORADO PERTENCENTE Os 
cuRsOs DE FORMACIÓN OCUPACIONAL DA PROGRAMACIÓN Do PLAN F.I.P. 

1.- OBXECTO DA CONVOCATORIA.- 
A contratación, en réxime de dereito laboral, por tempo 

definido e a tempo parcial de profesorado correspondente os 
Cursos de Formación ocupacional da programación do Plan F.I.P. 

A) Un/ha Titulado/a en Confección Industrial, con 
experiencia e formación metodolóxica ou experiencia 
docente, acorde para a impartición de 355 horas no Curso de 
Maquinista de Confección Industrial.



B) Un/ha Titulado/a en Corte e Confección, con experiencia 
profesional e formación metodolóxica ou experiencia 
docente, acorde para a impartición de 500 horas no Curso de 
Modisto/a de Corte e Confección. 
C) Un/ha Titulado/a en Deseño de Prendas de Vestir, con 
experiencia profesional e formación metodolóxica ou 
experiencia docente (sendo necesario acreditar coñecementos 
de deseño por ordenador), acorde para a impartición de 500 
horas no Curso de Deseñador/a de prendas de Vestir. 
D) Un/ha Titulado/a en Bacharelato Superior, con 
experiencia na tramitación de expedientes coa 
Administración Pública e sendo necesario ter coñecementos 
de Informática, que levará as tarefas de Coordinador/a de 
ámbolos tres cursos ata o remate dos mesmos. 

2.- FUNCIÓNS.- 

Os/as aspirantes seleccionados/as nos apartados A), B) e C) 
teñen coma función imparti-los cursos de Maquinista de 
Confección Industrial, Modisto/a de Corte e Confección e 
Deseñador/a de Prendas de Vestir, de acordo ós programas, 
horario, lugares e alumnos que sexan aprobados no programa baixo 
as directrices do responsable. 

0/a Coordinador/a ten coma función a vixiancia e control da 
impartición correcta dos cursos, cumprimento do horario polos 
alumnos e profesorado, mantemento de contacto entre éste e o 
Concello, así coma responsabilizarse de toda a tramitación 
precisa nos prazos establecidos do expediente na Consellería de 
Familia, Muller e Xuventude, aportando e/ou elaborando os 
documentos necesarios, baixo a supervisión do responsable 
municipal do programa. 
3 .- XORNADA.- 

Os/as aspirantes selecionados/as desenrolarán a súa función 
de luns a venres, co horario que sexa aprobado para cada curso 
e ata completa-la totalidade das horas recollidas na Base 
primeira, a razón de 84 días lectivos dende o 2 de xuño ó 29 de 
setembro de 1997 para o Curso de Maquinista de Confección 
Industrial e 118 días lectivos dende o 2 de xuño ó 16 de 
novembro de 1997 para os outros dos cursos respectivamente; e 4 
horas e 15 minutos diarios para os tres cursos respectivamente, 
e o/a coordinador/a coas horas que sexan fixadas entre o/a 
coordinador/a e o/a responsable. 
4.- REQUISITOS.- 

Para tomar parte na selección é preciso reuni-los seguintes 
requisitos: 

1.- Ser español/a e ter cumpridos os 18 anos de idade. 
2.- Non padecer enfermidade nin estar afectado por

limitación física ou psíquica que impida ou sexa 
incompatible co desempeño das funcións. 
3.- Non atoparse con ningunha causa de incompatibilidade ou 
incapacidade que determina a lexislación vixente para 
contratar coa Administración Pública. 
4.- Posui-la titulación mínima requerida para o desempeño 
das funcions. 

5.- PRAZO PARA A PRESENTACIÓN DE SOLICITUDES E DOCUMENTACIÓN.- 

Poderán presenta-las solicitudes en sobre pechado no 
Rexistro Xeral do Concello no prazo de 3 días naturais dende o 
día seguinte ó da publicación do Anuncio nalgún dos diarios de 
maior difusión da provincia, acompañando a seguinte 
documentación: 

1.- Titulación requerida. 
2.- Copia do DNI 
3.- Méritos aportados polos aspirantes. 
4.- Declaración xurada de non atoparse incurso/a en 
ningunha causa de incompatibilidade ou incapacidade que 
determina a lexislación vixente para contratar coa 
Administración Pública. 

6.- TRIBUNAL CALIFICADOR.- 

O tribunal que valorará os méritos alegados polos 
aspirantes de acordo ó baremo que figura nas presentes bases e 
proporá ós aspirantes máis idóneos para o seu nomeamento pola 
Alcaldía. Estará integrado polos seguintes membros: 

- Presidente: Sr. Alcalde do Concello ou persoa en quen 
delegue. 
- Vocais: Un/ha concelleiro/a de cada grupo político con 
representación neste Concello. 
- Un representante sindical do Comité de Empresa. 
- Un funcionario/a representante da Consellería de Familia, 
Muller e Xuventude. 
- Secretario: O da Corporación ou funcionario/a en quen 
delegue. 
O tribunal non poderá constituirse nin actuar sin a 

presencia, ó menos, da metade dos seus membros titulares ou 
suplentes, indistintamente, e sin que sexa inferior a 3, 
actuando con suxeición ás bases da convocatoria. 

O tribunal constituirase no terceiro día hábil seguinte ó 
de remate do prazo de presentación de solicitudes de 

A participación. 
As decisións adoptaranse por maioría de votos, resolvendo 

en caso de empate o voto de calidade do/a Presidente/a do 
Tribunal.



7.- pnocnnaumumo DE SELECCIÓN.- 

O tribunal valorará a documentación presentada de acordo ó 
baremo de méritos que figura coma Anexo nas presentes bases. 

8.- RELACIÓN DE APROBADOS, PRESENTACIÓN DE DOCUMENTOS E FORMALIZACIÓN D0 
CONTRATO.- 

Rematada a valoración dos méritos presentados polos 
aspirantes, o tribunal formulará á Alcaldía a proposta dos 
aspirantes con maior puntuación para cada posto de traballo. 
Unha vez nomeados pola Alcaldía os/as aspirantes 
seleccionados/as, procederase á rmúúficación correspondente, 
debendo os devanditos presentar no Concello, no prazo mázimo de 
2 días dende a notificación a seguinte documentación: 

1.- Certificado médico acreditativo de punto 29 de Base 
Cuarta. 
9.- RETRIBUCIÓNS.- 

As retribucións do docente do curso de Maquinista de 
Confección Industrial serán as correspondentes a 84 días 
lectivos, 4.15 horas diarias, cun total bruto de 912.485 pesetas 
(incluído custo empresarial da Seguridade Social); as 
retribucións do docente do curso de Modisto de Corte e 
Confección serán as correspondentes as 118 días lectivos, 4.15 
horas diarias, cun total bruto de 1.319.925 pesetas (incluido 
custo empresarial da Seguridade Social); as retribucións do 
docente do curso de Deseñador de Prendas de Vestir serán as 
correspondentes a 118 días lectivos, 4.15 horas diarias, cun 
total bruto de 1.485.000 pesetas (incluido custo empresarial da 
Seguridade Soical); o/a Coordinador/a terá unhas retribucións 
brutas de 809.403 pesetas (incluido custo empresarial da 
Seguridade Social). 
10.- Para o non previsto nas presentes Bases, estarase ó disposto 
na lexislación vixente de aplicación. 
ANEXO QUE SE CITA: 

¡Ummm nsnuumos 
- CURSO DE MAQUINISTA DE CONFECCIÓN INDUSTRIAL 

- Por impartición de cursos de maquinista de confeccion 
industrial ou similar de 200 ou máis horas: 

1 punto/curso máximo de 3 
puntos. 
- Por traballo profesional coma maquinista de confección 
industrial durante un mínimo de seis meses: 

0,5 puntos/seis meses máxhmnde 
3 puntos

-Por posuir o curso de Formación de Formadores: 
1 punto/curso máximo de 1 
punto 

- Por coñecemento do idioma galego: 
0,5 puntos/curso iniciación 
0,5 puntos/curso perfeccionamento 
1 punto 

- Por tesla condición de desempregado/a 
2 puntos máximo de 2 puntos 

- CURSO DE MODISTO/A DE CORTE E CONFECCIÓN 
- Por impartición de cursos de modisto/a de corte 
confección ou similar de 200 ou máis horas: 

1 punto/curso máximo de 
puntos 
- Por traballo profesional coma modisto/a de corte e 
confección durante un mínimo de seis meses: 

0,5 puntos/seis meses máxhmade 
3 puntos. 
- Por posuí-lo curso de Formador de Formadores: 

1 punto/curso máximo de 1 
punto 
- Por coñecemento do idioma galego: 

0,5 puntos/curso inciación 
0,5 puntos/curso perfeccionamento 

1 punto 
- Por te-la condición de desempregado/a

_ 

2 puntos máximo de 2 puntos 
- CURSO DE DESEÑADOR/A DE PRENDAS DE VESTIR 

- Por impartición de cursos de deseñador/a de prendas de 
vestir ou similar de 200 ou máis horas: _ 

1 punto/curso máXlm0 de 3 
puntos 
- Por traballo profesional cojma deseñador/a de prendas de 
vestir durante un mínimo de seis meses: 

0,5 puntos/seis meses, máximo de 3 puntos 
- Por posuír o curso de Formador de Formadores: 

1 punto curso, máximo de 1 punto 
- Por coñecemento do idioma galego: 

0,5 puntos/curso iniciación



0,5 puntos/curso de perfeccionamento, máximo de 1 
punto 
- Por te-la condición de desempregado/a 

2 puntos, máximo de 2 puntos 
- COORDINADOR/A DOS CURSOS 

- Por experiencia coma coordinador/a de cursos de Formación 
ocupacional nas Adminstracións Locais: 

1 punto/curso, máximo de 6 puntos 
- Por asistencia a cursos de informática cun mínimo de 25 
horas: 

0,5 puntos/curso, máximo de 1 punto 
- Por coñecemento do idioma galego: 

0,5 puntos/curso iniciación 
0,5 puntos/ curso perfeccionamento 
máximo de 1 punto 

- Por te-la condición de desempregado/a 
2 puntos, máximo de 2 puntos 

Pola Presidencia ábre o correspondente turno de 
intervencións. 

- Concedida a palabra pola Presidencia á Concelleira 
SRA. PEREZ ORGE, dí que na Acta da Comisión recóllese o 
manifestado por ela respecto deste asunto, e con respecto á 
situación de desempregado, que a mesma debe de estar xustificada 
documentalmente e que se bareme a citada situación con 0'1 
puntos por mes. 

- Concedida a palabra pola Presidencia ó Concelleiro 
SR. GONZALEZ IGLESIAS, por este maniféstase que as retribucións 
son excesivas, e que con ese mesmo diñeiro podería facerse polo 
menos dous cursos, e quitarlle máis rendimento a ese diñeiro. 

- Concedida a palabra pola Presidencia á Concelleira 
SRA. CANAL GOMEZ, por esta deféndese a súa proposta indicando 
que con respecto ó manifestado das retribucións indica que son 
as sinaladas pola Xunta e hai que aterse a elas. 

- Concedida a palabra pola Presidencia á Concelleira 
SRA. PÉREZ ORGE, por esta maniféstase que só hai informes 
verbais, insistindo na súa referencia anterior de que debe 
tomarse en consideración a antiguidade no paro, e a súa 
baremación como ten interesado.

z - Concedida a palabra pola Presidencia o Concelleiro 
SR. SOTO VIRULEGIO, por este maniféstase que aínda que non hai 
informe escrito do Secretario respecto deste asunto, o mesmo xa 
informou no anterior pleno, e quedou claro o seu criterio. 

- Concedida a palabra pola Presidencia ó Sr. 
Interventor, por este sinálase que debe figurar nas bases a 
retribución mensual total, por tódolos conceptos, de cada 
docente, de acordo cos valores do mercado. 

Continúa a súa intervención o citado Sr. Interventor 
indicando con respecto ós baremos que coida que non se axustan 
á legalidade, pois poden as persoas estar inscritas no paro e 
estar traballando; fala tamén de tempo no paro, indicando que 
non é congruente a baremación da experiencia e por outro lado 
ter en conta a situación no paro, e considera que se deben 
deixa-las bases tal e como estaban orixinariamente. 

Este Concello Pleno, por unanimidade dos Sres./as 
Concelleiros/as asistentes, aprobou, nos seus propios términos, 
a Proposta da Comisión Informativa transcrita.- 

Auséntase do Salón de sesións o Concelleiro do BNG D. 
XOSE LUIS GRANDE GRANDE.- 

4.- APROBACION DEFINITIVA ORDENANZA MUNICIPAL soan:: 
nuínos no CONCELLO DE REDONDELA.- 

Polo Concelleiro Sr. Pazos Docampo se considera que 
non procede tratar este asunto na Orde do Día, xa que non 
existindo reclamacións enténdese aprobado automaticamente de 
forma definitiva. 

Pola Presidencia, tendo en conta o exposto 
anteriormente polo Sr. Pazos Docampo, retírase o presente asunto 
da Orde do Día.- 

5.- APROBACIÓN DEFINITIVA REGULAMENTO MUNICIPAL 
REGULADOR DA VENDA AMULANTE NO CONCELLO DE REDONDELA.- 

Pola Presidencia dase conta de Proposta da Comisión 
. Informativa de Interior de data 29 de Abril de 1997, que 
transcrita dí: 

"Aprobado inicialmente o Regulamento da Venda 
Ambulante polo Pleno do Concello, na sesión celebrada o dia 
26.12.96, foi sometido ó trámite de información pública a 
efectos de reclamacións.



Dentro do prazo establecido Dê. MABEL PÉREZ SIMAL, 
Secretario Xeral de CCOO presentou varias alegacións ó devandito 
Regulamento. 

Vistos os informes emitidos polo Secretario e 
Interventor do Concello, a Comisión na xuntanza celebrada o día 
23 de Abril pasado, por unanimidade dos asistentes, estimou 
oportuno propoñer ó Pleno do Concello adopte acordo de 
desestima-la totalidade das alegacións formuladas ó citado 
Regulamento por Dê. MABEL PEREZ SIMAL, Secretaria Xeral de CCOO, 
en base ›ós informes técnicos emitidos polo Secretario e 
Interventor." 

Pola Presidencia dase conta así mesmo dos informes 
desestimatorios das alegacións do Sr. Secretario e do Sr. 
Interventor, de datas 21 e 17 de Abril, respectivamente. 

Pola Presidencia. ábrese o correspondente turno de 
deliberacións. 

Concedida a palabra pola Presidencia ó Concelleiro Sr. 
Pazos Docampo, por este maniféstase en contra do Regulamento de 
referencia, aínda que non está de acordo coas alegacións 
formuladas. 

Concedida a palabra pola Presidencia ó Concelleiro Sr. 
González Iglesias, por este manifestouse de acordo con que as 
licencias sexan transferibles, e considera unha incongruencia 
que non se acepte a alegación formulada respecto do asunto dos 
ruídos. r ' 

Pola Presidencia sométese a votación separada as 
alegacións presentadas e aprobación do Regulamento. 

Posta a Votación as alegacións formuladas respecto a 
este Regulamento en escrito de data 25 de Febreiro de 1997 por 
CCOO, obtívose o seguinte resultado: A primeira alegación foi 
rechazada cos votos en contra do PP (9), BNG (2) e Grupo Mixto 
(2), Votando favorablemente o PSdeG-PSOE (4). 

As alegacións 2ê, 3ê, 4ê e Sê do escrito antes citado, 
foron rechazadas por unanimidade dos Sres. Concelleiros/as 
asistentes a esta sesión. 

Seguidamente pola Presidencia sométese a Votación a 
aprobación definitiva do REGULAMENTO MUNICIPAL REGULADOR DA 
VENDA AMBULANTE NO CONCELLO DE REDONDELA.

Efectuada esta, obtivo o seguinte resultado: Votan en 
contra os Sres. Concelleiros do BNG (2); Abstivéronse os Sres. 
Concelleiros do PSdeG-PSOE (4); e votan a favor da aprobación 
definitiva deste Regulamento os Sres. Concelleiros do PP (9), e 
os Sres. Concelleiros do Grupo Mixto (2). Na súa consecuencia, 
o Concello Pleno, aprobou definitivamente o REGULAMENTO 
MUNICIPAL REGULADOR DA VENDA AMBULANTE NO CONCELLO DE 
REDONDELA . - 

E, non habendo máis asuntos que tratar, pola 
Presidencia levantouse a sesión, sendo as dezaoito horas corenta 
e cinco minutos da data fixada no encabezamento, en proba de 
todo o que, se extende a presente Acta, que se inscribe no Libro 
dende a volta do folio n9 058, do Papel Timbrado da Comunidade 
Autónoma de Galicia, Serie A n9 0361301, ata o folio 065, Serie 
A n9 0361308, de todo o que, como Secretario, DOU FE.- 

O SECRETARIO 

lx, 
RICON VIRULEGIO LUIS TORRADO VAZQUEZ


